उर्वरकों का संतुलित प्रयोग
कृषि में उर्वरक के संतुलित प्रयोग की महत्वपूर्ण अवधारणा मिट्टी सहित हमारे पर्यावरण के स्वास्थ्य को सुनिश्चित करने में मुख्‍य भूमिका निभाती है। 
उर्वरक के संतुलित प्रयोग का अनिवार्य रूप से अर्थ, सही समय पर और उचित तरीकों का उपयोग करके पौधों के आवश्यक पोषकतत्वों का सही मात्रा और अनुपात में अनुप्रयोग करना है। संबंधित राज्य विश्वविद्यालयों ने पहले ही अपने क्षेत्रों में उगाई जाने वाली फसलों की आवश्यकता के अनुसार इन मात्राओं को निर्धारित कर दिया है। 
रसायनों के अत्‍यधिक प्रयोग से पोषकतत्वों की कमी, जल प्रदूषण और पारिस्थितिकी तंत्र पर प्रतिकूल प्रभाव पड़ता है। ये अतिरिक्त रसायन हमारे खाद्यान्नों, सब्जियों, फलों में प्रवेश करते हैं और हमारे स्वास्थ्य पर प्रतिकूल प्रभाव डालते हैं जिसके परिणामस्वरूप कैंसर, श्वसन संबंधी समस्याएं आदि जैसी गंभीर बीमारियां होती हैं।
ऐसी आपदाओं से बचने के लिए, सबसे पहले, मृदा की स्थिति को समझने हेतु निकटतम प्रयोगशाला में मृदा परीक्षण किया जाना चाहिए। फिर रिपोर्ट के आधार पर मृदा स्वास्थ्य कार्ड में निर्धारित पोषकतत्वों का उपयोग किया जा सकता है। यह डॉक्टरों द्वारा दिए गए नुस्खे के आधार पर मनुष्‍यों द्वारा बीमारियों के लिए दवाओं का उपयोग करने जैसा है।
 
अनुशंसित खुराक के अनुसार उर्वरकों के उपयोग से पैदावार में वृद्धि होगी और फसलों की गुणवत्ता में वृद्धि होगी। अच्छी तरह से पोषित मृदा में उगाए जाने वाले फल, सब्जियां और खाद्यान्‍न अक्सर आवश्यक पोषकतत्वों से भरपूर होते हैं और उनका स्‍वाद भी बेहतर होता है। फसल की पैदावार और गुणवत्ता में सुधार से हमारे किसानों को अधिक लाभ होता है। यह सिर्फ अधिक उपज के बारे में नहीं है बल्कि यह बेहतर उपज के बारे में है। 
यह एक सर्वथा लाभप्रद कार्यनीति है जो हमारे किसानों, हमारे पर्यावरण और अंततः हम सभी को लाभान्वित करती है। पोषकतत्वों का बुद्धिमानी से उपयोग करके, हम न केवल पैदावार बढ़ाते हैं, बल्कि यह भी सुनिश्चित करते हैं कि हमारी भूमि आने वाली पीढ़ियों के लिए उपजाऊ बनी रहे। तो, आइए एक उज्‍ज्‍वल और भावी अधिक सतत कृषि के लिए संतुलित उर्वरक उपयोग को बढ़ावा देना और उपयोग करना जारी रखें।  
